
Nazimah24_SP: ~*~* Now ~ Tafseer ~ Surah Al Qalam :: Juzz 29 ~ Aayah 1 
Onwards   *~*~ 

Nazimah24_SP: 68 number ki surah hay. 
Nazimah24_SP: Qalam lafz surah kay shuru may hi Aya hay .. 

Nazimah24_SP: 2 ruku hain, 52 Ayaat, 300 kalimaat, 1256 huroof hain. 
Nazimah24_SP: Makki surah hay,jab nabi ki dawat ka silsala zoro-shor say shuru 

ho chuka tha ... 
Nazimah24_SP: 3 Bunyadi mazmoon hain is surah kay: - 1. Mukhalifeen kay 
aitarazat ka jawab kaisay dia jai. 2. Mukhalafat karnay waloon ko naseehat 

kaisay ki jai. 3. Nabi (saw) kay naatay deen kay Daayi ko Allah ki rah may 
paish aanay wali mushkilaat par sabr aur istaqamat ki talqeen. .. 

Nazimah24_SP: Ayat 1-16 may Nabi (saw) par aitarazat ka jawab dia ja raha hay 
kay yeh Aap ko dewana kahtay hain, Aik waqt aanay wala hay kay yeh khud 
dekh lain gay kay dewana kon tha ... 

Nazimah24_SP: Mukhalifatoon ka toofaan tham jai ga ,sirf reaction karna chor do 
... 

Nazimah24_SP: Kisi ke allegations pe jab jawaab de to or garmi ho jaati he, better 
he ke aap khaamosh reh ke jawaab naa de ... 

Nazimah24_SP: Aik shaks ka kirdar paish kia jis ko makkah walay khob jantay 
thay,aur  aap saw kay ikhlaq ko bhi loog khob jantay thay.  
Nazimah24_SP: Ayah 17-33 may aik baagh waloon ka qissa hay jinhoon nay Allah 

ki naimat ko pa kar nashukri ki. Apnay saathi ki naseehat bhi na maani aur 
sab khuch khatam ho gaya ... 

Nazimah24_SP: mecca waalo ko bataa diya rasool azmaaish nahi nemat he, agar 
qadar naa ki to Madina munawarra le jaayege .. 

Nazimah24_SP: Ayah 34-47 tak kuffar ko musalsal naseehat ki gai kay baaz aajao. 
Haq ki mukhalaifat chor do ... 
Nazimah24_SP: Akhir may hazrat Younis(as) ki misaal day kar Nabi (saw) ko sabr 

sikhaya gaya, kay Aap un ki tarah jaldi may ijtihadi ghalti mat kijiay ga ... 
Nazimah24_SP: Paare ke theme ~ Surah Mulk may toheed kay dalail thay,allah ki 

barai aur maqsad e hayat ka zikr tha ...  
Nazimah24_SP: Ab is Suraah me Theme ~  jab loog ilzamaat lagain to nabi (saw) 

kay uswa e husna ko samany rakhtay howay un kay saath kis tarah muamla 
karna hay .. jab apne beghaane ban jaaye to kya kare ... 
Nazimah24_SP: Aayah 1  

Nazimah24_SP:   َن ۚ وَالْقَلمَِ وَمَا يسَْطُرُون 
Nazimah24_SP: Noon aur Qalam donoon is surah kay naam hain .. 

Nazimah24_SP: Noon say murad huroof e muqatiaat hain jin kay maani sirf Allah 
ko maloom hain. ... 
Nazimah24_SP: Kuch logo ne zabardasti, is ko Qalam ki dawaat banaa diya , jo bhi 

ho, hame zyaada details me nahi jaana chaahiye .. 
Nazimah24_SP: Qalam konsa murad hay. Is ki teen mukhtalif tafaseer hain ... 

Nazimah24_SP: 1- wo qalam jis say katibeen-e-wahi quran likh rahay thay,   



Nazimah24_SP: 2- taqdeer likhnay walay qalam. Saheeh muslim ki riwayat hay 
ibne umar say kay” Allah swt nay tamam makhlooqat ki taqdeer ko aasaman 

o zameen ki takhleeq say 50 hazar saal pahlay likh dia tha”.(Muslim) ... 
Nazimah24_SP: Qalam Allah swt ki ek badi naimat he, Hz Qataada ... 

Nazimah24_SP: Qalam ke saath banda focus rehta he ..  
Nazimah24_SP: ~*~ Tip ~ Agar focus karna he, to Likhna shuru karde, jab sunte 

he to zahen bahutt jagah bhataktaa he ..!!! ~*~ 
Nazimah24_SP: 3- Har baat likhnay walay qalam. Kisi bhi ilm ko jama karnay may 
qalam ka bohot haath hay ... 

Nazimah24_SP: agar qalam naa hoti to ilm ke khajaane, universities naa hote ... 
Nazimah24_SP: Jis cheez ki qasam khaai gai hamaara usse talluk he ..!!! 

Nazimah24_SP: Aaj compare kare ke hamaare ghar me kitni Qalam he & dusri fun 
& laavish ki cheeze kitni he ?? 
Nazimah24_SP: Hamaara deen padhe likho ka deen he .. 

Nazimah24_SP: Ham apna amal daikh lain kay hamara Qalam say kitna taa'luq hay 
... 

Nazimah24_SP: Qalam say ghar waloon ko barkat milti hay aur is naimat par 
khushi mehsoos karni chahiyey kay Allah nay aap ko qalam ka liyay chun liya 

...  
Nazimah24_SP:  َوَمَا يسَۡطُرُون - say murad hay: 1- Quran ka likha howa, ya phir 2-
taqdeer kay saheefay .. 

Nazimah24_SP: Aayah 2 
Nazimah24_SP: Qasam ka jawab hay .. 

Nazimah24_SP: Jhoote ilzaam he inke .. 
Nazimah24_SP: Aap apnay Rab kay fazal say majoon to naheen hain, kia in ko nahi 

pata kay deewanay aisy batain naheen kartay kay jin ko sun kar diloon may 
bahar aanay lagay.  
Nazimah24_SP: Aayah 3 

Nazimah24_SP: yaqeenan Aap(saw) kay liyay na khatam honay wala Ajar hay 
batain karnay walay batain kartay rahain, aap apnay liyay sadqa jaria jama 

kartay jain .. 
Nazimah24_SP: Nabi saw chod dete agar duniyawi faaide ke liye karte ... but 

Alhamdulillah unka faida duniya ka nahi tha ... 
Nazimah24_SP: Haq ka da'i ko dunya may kam hi tamgha milta hay ... 
Nazimah24_SP: Neki ka continous result - Waha paisa/islaahiyat lagaao jo aage 

chalta rahe .. 
Nazimah24_SP: Nabi(saw) ki tijarat dekh lo kay un ka ajar kabhi khatam na hoga 

,,, 
Nazimah24_SP: Aaj Aap ko bhi koi dewana kahay to is Ayah ko dekh lo aur apna 
kaam kartay jao .. 

Nazimah24_SP: Logo ki baato se naa thako, be niyaaz hoke kaam karte jaao  
Nazimah24_SP: Deen ki jo zimmedaari he usko saamne dekh ke karte hi jaao ... 

Nazimah24_SP: Aayah 4 



Nazimah24_SP: Aur bayshak Aap azeem-ush-shaan khuluq kay malik hain .. Paida 
karne waala khud khalq ki tareef kar raha he .. 

Nazimah24_SP: khaliq ki zaban say Apni takhleeq kay shahkar ki tareef ho rahi 
hay ... 

Nazimah24_SP:   خُلُق - kay maani hain purana hona, Purani cheez, wo cheez jo 
aadat ban jai. ... 

Nazimah24_SP: Dekhaway wala ikhlaq naheen balkay wo ikhlaq jo apki nature ka 
permanent hissa ho ... 
Nazimah24_SP: Aisa kaam jispe bande ka kaam karna asaani ho jaaye, khuluq tab 

hi hoga jab - wo kaam jis kay liyay takalluf say kaam lainay ki nobat na aai ... 
Nazimah24_SP: Jiss ki fitrat me taqwa, hayaah, etc ... rach bass jaaye usko kahege 

khuluqil azeem & nabi saw aise the ... 
Nazimah24_SP: Azeem : - yani maklooq may say jis ki taiz -raftari aur jis kay 
buland azm ko koi na paa sakay .... 

Nazimah24_SP: Insaano me Azeem - kaam karne me tezi & hausle ki bulandi - vo 
he azeem ... 

Nazimah24_SP: Lafz 'Ala' yani kisi par hawi hona ,chaa jana, Qaboo paana ... 
Nazimah24_SP: Aap (saw) ki tabyat ka hissa hain yeh cheezain.Aap ko takkaluf 

say kaam naheen laina parta ... 
Nazimah24_SP: Nabi saw ka ilkhlaaq - Sab se pehle Anas RA ! jo khaadim ke bator 
aapke paas rahe ... 

Nazimah24_SP: hazrat Anas rz jo Aap( saw) kay khadim thay kahtay hain kay 
main 10 saal Aap(saw) ki khidmat may raha laikin kabhi Aap(saw) nay 

mujhay kabhi aik baar yeh naheen kaha kay aisa kyoon kia ya jo kaam 
naheen kiya us par , keh aisa kiyoon naheen kiya.(Saheeh bikhari) ... 

Nazimah24_SP: Nabi (saw) ka tareeqa e taleem yeh tha kay jab koi na sun raha ho 
to Aap (saw) khamoosh ho jatay thay ... (bukhari)  
Nazimah24_SP: Nabi saw har ekk se milte ghulte they, jo chaahe unse mill ke baat 

kar sakte they .. 
Nazimah24_SP: Nabi (saw) logoon kay qareeb rahnay walay thay.har aik say 

miltay thay ... 
Nazimah24_SP: Hazrat Aisha rz farmati hain kay “ na kabhi apnay haath say Aap 

(saw) nay kisi ko mara siwai jihad fee sabeelillah kay,kay is may kisi kafir ko 
marna aur qatal karna zarorat pari ho warna na apnay kisi khadim ko mara 
na aurat ko mara, jis kisi say koi khata ya laghzish ho bhi gai to is ka intiqam 

naheen liya siwai is kay kay Allah kay hukum ki khilaf warzi ho aur us par 
sharai saza di ja rahi ho .“(Muslim). 

Nazimah24_SP: Ikhlaaq ka pata chalta he, bande ke dil se, maal ki kitni muhabbat 
he .. 
Nazimah24_SP: Hazrat Jabir rz farmatay hain kay  Allah kay nabi (saw) say jab 

kabhi kisi cheez ka sawal kia giya Aap nay kabhi bhi jawab may naheen 
naheen kiya.”(Bukhari and Muslim).  

Nazimah24_SP: Hazrat Aisha (Ra) Farmati hain kay Allah kay nabi naa fuhushgo 
thay, na afuhush kay paas jatay thay,naa bazaroon may shoro shughaf kartay 



thay,Burai ka badla kabhi burai say naheen daita balkay maafi aur darguzar 
ka maamla farmatay. ... 

Nazimah24_SP: Yeh Aap (saw) ka ikhlaq tha, jis ki waja say Islam taizi say phaila 
... 

Nazimah24_SP: Nabi SAW ek baar ghazwaa se waapis aa rahe they, kisi duhman 
ne unpe talwaar thaam li & kaha ke ab bolo kon tumhe bachaayega, nabi saw 

ne kaha Allahu Rabbuna .. uss ke dil me aisa robb betha ke talwaar gir ke 
nabi ke haath me aagayi, fir nabi ne pucha ab tumhe kon bachaayega ?? uss 
ne kaha ke Allah ke nabi aap bahutt reham dil he, kaha nahi tujhe bhi Allah hi 

bachaayega, usne jaa ke nabi ki taref ki - PURA QABEELA MUSLIM BAN GAYA 
!!!! 

Nazimah24_SP: Qayamat kay din achay ikhalq ki bohot qeemat hay ,aur naam e 
aamal may bohot bhaari hoga ... 
Nazimah24_SP: Acha ikhlaaq naam-e-amaal me sabb se bhaari he ... 

Nazimah24_SP: Acha ikhlaq wohi hay jo deen aur mazhab kay taaba'y ho aur 
ikhlas kay saath ho ... 

Nazimah24_SP: Acha ikhlaas ke banda mukhlis rahe, dusro se acha mamla rakhe 
... 

Nazimah24_SP: Aap (saw) nay Ma'az (Ra) ko yaman ki taraf bhaija to farmaya “ya 
Ma'az logoon kay saath acha ikhlaq rakhna”.  
NQSJ_CourseIncharge: aameen 

Nazimah24_SP:  Aayah 5 & 6 
Nazimah24_SP:  Anqareeb aap bhi dekh lain gay or wo bhi dekh lain gay.Kay kon 

waqai majnoon hay ... 
Nazimah24_SP: Kal jab hashar barpa hoga to pata chalay ga kay deewana kon tha, 

Allah ko aik samaghnay wala aur us ki farmanbardari karnay wala, ya phir 
butoon kay pujari aur nafs-e- Ammara ki farmanbardari karnay walay ... 
Nazimah24_SP: Maftoon yahan majnoon kay maa'ni may aaya hay, yani wo 

deewana jis ko shaitan nay gumrah kar dia ho .... 
Nazimah24_SP: Kal pata chalay ga kay yeh to gaali sun kar bhi dua daitay hain ... 

Nazimah24_SP: Nabi (saw) khud baray baray sardaroon kay pass jatay thay aur 
kabhi anna ka masla naheen banaya .. 

Nazimah24_SP: ~*~ Jiss me khud me complex hota he, vo dusro ki badaai pe 
questions karte he .. varna iska ulta hota he ..~*~ 
Nazimah24_SP: Aaya 7 

Nazimah24_SP: beshak Aap ka Rab khoob janta hay kay raah say kon bhatka 
howa hay. Aur un ko bhi khoob janta hay jo hidayat yafta hain.  

Nazimah24_SP: Nabi baar baar kyu dosti kaa haath fela rahe he ??  
Nazimah24_SP: Duniyawi Ikhlaaq ki khoob - banda khud ki zaat se qareeb karta 
he, but Daai-e-Deen ka a'aala Akhlaaq - ek hi tadap ke mera a'ala ikhlaaq 

dekh ke deen pe aa jaao ... 
Nazimah24_SP: Allah swt kehte he ke unko maloom he kon hidaayat pe he ... 



Nazimah24_SP: Allah kay nabi nay apnay Aala ikhlaq say logoon ko Allah kay 
qareeb kiya tha. Logoon ko kehnay do,Allah janta hay kay kon hidayat par 

hay .. 
Nazimah24_SP: Aayah 8 

Nazimah24_SP: Aap naa kehna maniyay ga jhutlanay waloon ka .. 
Nazimah24_SP: Makki daur kay 3 saal baad kay daur may,jab unhoon nay samgha 

kay yeh deen to phailta ja raha hay to unhoon nay samghotay shuru kar 
diyay kay Aap aik saal hamaray butoon ko maan lain aur ham aik saal aap 
kay rab ko maan lain gay. 

Nazimah24_SP: Negotiations shuru kar diye, - aap ek month maane ham 1 yr 
maane, atleast ek haftaa maan le ham 1 yr maanege .. Allah swt kaha dekh le 

naa maane ... 
Nazimah24_SP: Is par Allah swt keh rahay hain kay Aap in logoon ki batoon may 
na aaiyay ga .. 

Nazimah24_SP: Aayah 9 
Nazimah24_SP: Yeh to tammanna kartay hain kay Aap dheelay parain to yeh Aur 

bhi dheelay ho jaingay ... 
Nazimah24_SP: dukhan- chiknai ko kehtay hain- buttering. yahan ishara hay un 

logoon ki us tamanna ki taraf kay Aik dafa Allah kay nabi hamaray butoon ki 
burai bayan karna chor dain ham aap kay paas aajaingay ... 
Nazimah24_SP: In ki batoon may na aana kuyunkay tum thora phislo gay ,yeh aur 

phislain gay ... 
Nazimah24_SP: ~*~ Amal ~ Kabhi kisi ki koi buri dawat ,ya buri baat ko qabool na 

karain warna wo Aap ko bhi ghaseet lain gay !!! ~*~ 
Nazimah24_SP: Dukhan kay aik maani tammanna karna bhi hay, in ko bohot ziada 

ahmiyat na dain kay yeh aap ko dusri taraf lain jain ..  
Nazimah24_SP: Allah hu AKbar  
Nazimah24_SP: " Hamaari izzat ab sirf Quraan se he ..!!! " 

Nazimah24_SP: Aayah 10 
Nazimah24_SP:    ف  bohot qasmain khanay wala - (1st burai) - حَلَّا

Nazimah24_SP:   ماهِين  - Ruswa-kun, ghatya, zaleel.(2nd burai)  
Nazimah24_SP: jhoota shaks baat baat par qasmain khata hay.  

Nazimah24_SP: Aayah 11 
Nazimah24_SP:    اءِِۭٓ بنَِمِيم  bohot nukta cheeni karnay wala, tanqeed -  هَمااز   ماشا
karnay wala.(3rd burai) .. 

Nazimah24_SP:  ِِۭٓاء  shiddat kay liyay- bohot ziada chughlian khanay wala.(4th- ماشا
burai).  

Nazimah24_SP: arabi zaban may chughlian khanay wala lakrian- bardar kahlata 
hay jo jaga jaga ja kar aag lagata hay.  
Nazimah24_SP: Aayah 12 

Nazimah24_SP:   نااع   ل لِۡخَيۡرِ مُعۡتَد  أثَيِم  bhalai say sakht mana karnay wala.(5th - ما
burai)  

Nazimah24_SP: man'na may shiddat hay,na naiki karta hay na karnay daita hay. 
Khair say murad hay, 1) naiki ,2) Maal.  



Nazimah24_SP: Phooti kori bhi naheen kharch karna chahta  
Nazimah24_SP:   مُعۡتَد  - hud say barha howa, extremist.(6th burai)  

Nazimah24_SP:   أثَيِم- bohot gunahgar. (7th burai). 
Nazimah24_SP: Aaya 13 

Nazimah24_SP:  ِِۭ عُتُل (ain taa laam) is ka root hay, jo bohot hi ziada bad mizaj ho. 
Nazimah24_SP:   زَنيِم- aisa bacha jo zina say paida howa ho,jis ka nasab kisi baap 

say sabit na ho. 
Nazimah24_SP: Aaya 14 
Nazimah24_SP: Yeh gharoor aur sarkashi is may isi liyay aai kay yeh maal dar aur 

sahib-e-aulaad hay. 
Nazimah24_SP: Riwayat may aata hay kay yeh saari sifaat Waleed bin Mugheera 

may theen. Yeh daur e jahiliat may zina ki paidawar tha. 
Nazimah24_SP: Haq kay rastay kay dushmanoon may yeh khamian zaroor hongi. 
Nazimah24_SP: Aayah 15 

Nazimah24_SP: jab kabhi us par hamari ayaat parhi jaati hain to wo kehta hay kay 
yeh puranay waqtoon ki kahanian hain. 

Nazimah24_SP: Aayah 16 
Nazimah24_SP: Ham bohot juld is ki soond par daagh lagain gay. 

Nazimah24_SP: daagh lagana- Aag say daagh lagana,ya jalana. 
Nazimah24_SP:  ِٱلۡخُرۡطُوم -hathi ki sond ko kehtay hain-yeh us (waleed bin 
mugheerah) ki mooti naak ki  taraf ishara hay. 

Nazimah24_SP: Wo bohot oonchi naak wala tha,qiyamat kay din wo naak 
jahannum ki lakrioon say dagh lagai jaigi ... 

Nazimah24_SP: Aaj jo jhooti izzatain hain,wo qiyamat kay din jahannum ki 
lakrioon say daghdaar kar di jaingi ... 

Nazimah24_SP: Aayah 17 & 18 
Nazimah24_SP: yahan aik waqaya ka zikr hay .. 
Nazimah24_SP: Allah kay nabi makkah kay liyay aik rahmat thay laikin In logoon 

nay un ki qadar na ki aur nashukri ki ... 
Nazimah24_SP: Allah swt farmatay hain kay hum in makkah waloon ko azma 

rahay hain jaisay baagh-waloon ko azmaya tha ... 
Nazimah24_SP: Azmaish insaan ko janchnay kay liyay aati hay.  

Nazimah24_SP: Yahan aik tamseel bayan hoi hay kay jo loog naimatoon ki qadar 
naheen kartay un kay saath kiya hota hay ... 
Nazimah24_SP: ~*~ Yaha ek Waaqiya ~*~ 

Nazimah24_SP: Yaman yaa Sanna ke ilaaqay may aik baagh tha,wo aik naik 
banday ka tha, jab fasal aati to wo aik khaas hissa sadaqa kar daita tha. Jab 

us ka intiqaal hogaya, to us kay baitay baagh sambhalnay lagay ...Baitoon 
nay dekha kay ghareeb loog fasal tornay kay waqt pehlay say aa kar baith 
jatay hain aur un ko sharam kay maaray hissa daina parta hay. Unhoon nay 

chaal chali kay ham subha ka intizaar naheen karain gay, sehri kay waqt hi ja 
kar fasal kaat laingay,aur kisi ko hissa na daingay. Jab ye log gaye to wahaa 

kuch bhi naa tha, beto ne socha shaayad rastaa bhool gaye, to kaha ke nahi 
unki plannisng se pehle Allah swt uska safaaya kar diya .. 



Nazimah24_SP: Istasna-exempt karna. InshaAllah yani agar Allah nay chaha. Aur 
unhoon nay in sha'Allah bhi na kaha, ya phir baaz kay nazdeek, Faqeeroon ko 

na dainay ki niyyat ki. Jab wo Apnay khaas waqt par wahan gai to pata chala 
kay wahan to baagh hi naheen hay .. 

Nazimah24_SP: Aayah 19 
Nazimah24_SP: raat ko aik phirnay wala aaya aur baagh par phir gaya jab kay wo 

soo rahay thay ... 
Nazimah24_SP: Raat ko koi Aafat ,bagoola, bala aai kay sotay sotay may saari 
khayti khatam hogai. 

Nazimah24_SP: Aaya 20 
Nazimah24_SP: Lah-lahaata howa baagh katay howay khaith ki manind hogaya.  

Nazimah24_SP: Sareem- kata howa phal zaya hojaana/ phal taareek siyah hogaya 
... 
Nazimah24_SP: Aayah 21 to 25 

Nazimah24_SP: phir unhoon nay aik dosray ko pukara subah saweray. Aur kaha 
kay subah sawaeray baagh ki taraf chalo phal katnay kay liyay. 

Nazimah24_SP: Phir wo chal paray is haal may kay wo chupkay chupkay aik 
doosray say baatain kar rahay thay takay faqeeroon ko khabar na ho Aur 

takay koi miskeen baagh may daakhil na ho jai. aur subah saweray chalay 
yeh sochtay howay kay wo qadir hain apnay iraday par. 
Nazimah24_SP: Miskeeno ko naa pata chale isliye khufiya tor be baat kar rahe 

they, inka iraada kya pura hoga ke koi faqeer naa aaye ??? 
Nazimah24_SP: Aayah 28 

Nazimah24_SP: Ausatt - middle child, baaz kehte he ke sab se aqal waala, inke 
saath gayato tha but bukhal ka iraada nahi, ye samajhdaar tha 

Nazimah24_SP: Aayah 26 to 29 
Nazimah24_SP: Phir aik boola kay naheen hamari to qismat phoot gai, ham to 
mehroom kar diyay gaye. 

Nazimah24_SP: Un may say jo darmiyana tha/ya jo sab say ziada aqalmand tha, 
bola kay main nay tum ko kaha tha kay tum Allah ki tasbeeh kyun naheen 

kartay foran unhoon nay tasbeeh bhi karli aur iqraar bhi kiya kay beshak 
hum hi zaalim thay .. 

Nazimah24_SP: Aayah 30 
Nazimah24_SP: Jab tak kaam acha to unity rehti he, but jaise hi kaam naa kaam 
unka blame game shuru ho jaata he  

Nazimah24_SP: Phir aik doosray ko malamat karnay lagay. Aapas may phoot par 
gai .. 

Nazimah24_SP: yatalaawamoon - Laam vov noon - malaamat karna  
Nazimah24_SP: Aayah 30 to 32 
Nazimah24_SP: Kahnay lagay afsoos ham par, ham thay hi sarkash. Kahnay lagay 

kay umeed hay kay is baagh kay badlay hamara Rabb hamain acha badla day 
ga. 

Nazimah24_SP: Beshak ham is Rabb ki taraf ruju karnay walay hain. 
Nazimah24_SP: Sidqe- Sache dil say tauba karli. 



Nazimah24_SP: Aayah 33 
Nazimah24_SP: yaha waaqiya pura hua ... 

Nazimah24_SP: Yahan is waqiya kay aanay ki waja,aik to yeh thi kay: 
Nazimah24_SP: Makkah kay sardaroon ka Allah kay nabi kay samnay deengay 

marna,kay ham itnay achay hain issi liyay Allah nay hamain yeh tamam 
naimatain deen hoi hain aur tum kitnay khusta haal ho .. 

Nazimah24_SP: jo khud ko bahutt hushiyaar samajhte he vo khud hi bewakoof 
ban jaate he .. 
Nazimah24_SP: Allah nay yahan bata dia kay dunya ki naimatain sirf aik imtihaan 

hain ... 
Nazimah24_SP: Aayah 34 

Nazimah24_SP: waqya sunanay kay baad Allah swt farmatay hain kay: beshak 
parhaizgaroon kay liyay Allah kay paas naimatoon bhari jannatain hain ... 
Nazimah24_SP: Ummat e muslima ko kaha jaa raha he ko jo jahannum ke indhan 

banne waale he vo bach jaaye & naimato ki jannat me aa jaaye .. 
Nazimah24_SP: Jitna koi dusro ko aag se bachaayega utna ALlah swt uske liye 

Jannat ka raasta asaan kar dega .. 
Nazimah24_SP: Jahannum say doosroon ko bachaanay ki koshishain karnay walay 

say Allah Jahannum ko door kar daita hay. 
Nazimah24_SP: Aayah 35 & 36 
Nazimah24_SP: Aqal ko touch karnay wali baat aai hay is Ayah may. 

Nazimah24_SP: Kia ham farmanbardaroon kaa haal nafarmanoon jaisa kar 
daingay tum Allah kay baray may kaisay faisalay kartay ho. 

Nazimah24_SP: darnay wala aur na -darnay wala barabar naheen ho sakta. 
Qurbanian dainay wala aur jarain kaatnay wala barabar naheen ho saktay.  

Nazimah24_SP: Aayah 37, 38  
Nazimah24_SP: kia tumharay paas koi kitab hay jis may tum nay yeh baat parh li 
hay kay hum muslimoon ko mujrimoon kay barabar kar dain gay. 

Nazimah24_SP: Koi aisi gawahi hay kay tumhain bata dia jai kay us may tumharay 
liyay har wo cheez ho gi jis ko tum ikhtiar karo gay .. 

Nazimah24_SP: Aayah 39 
Nazimah24_SP: kia ham nay tum say koi qasam khai hay kay tumharay liyay wohi 

kuch hoga jis ka tum nay hukum dia hay ... 
Nazimah24_SP: in tamam Ayaat may aik hi mafhoom chal raha hay. Kay koi aik 
reference hi laa kay dikha do kay jannat tum ko zaroor milay gi .. 

Nazimah24_SP: agar koi ref ya gawaahi he to laa ke zaroor dikhaa de .. 
Nazimah24_SP: Aayah 40 

Nazimah24_SP: Aay nabi in say pochain kay in ki in batoon ka zaamin kon hay jo 
in ki zamanat daita hay kay yeh zaroor jannat may jain gay zaeem-zamin-jo 
kisi ki taraf say bolay ... 

Nazimah24_SP:   زَعِيم - Waqeel/zaamin 
Nazimah24_SP: Aayah 41 

Nazimah24_SP: kia in kay paas koi gawah hain ,Agar hain to paish karain 
gawahoon ko agar yeh sachay hain .. 



Nazimah24_SP: Haqeeqat isse zyaada talakh he ... 
Nazimah24_SP: Aage kisi handicap ka zahen me laaye .. 

Nazimah24_SP: Aayah 42 
Nazimah24_SP: qiyamat us say bohot bari haqeeqat hay jo yeh sochay bhaitay 

hain. jis din parda uthaya jai ga pindli say aur in ko sajdoon ki dawat di jaigi 
laikin sajda kar na sakain gay. 

Nazimah24_SP: Aayah 42 & 43 
Nazimah24_SP: aur haal yeh hoga kay Ankhain sharam kay maaray jhuki hoi hongi 
aur zillat chaa chuki hogi .. 

Nazimah24_SP: yeh qiyamat kay din Allah swt kay nazool ka waqt hoga, kay jab 
Allah swt mahshar may Aaingay to loog sajday karna chahingay, laikin wo 

loog jo dunya may sajday naheen kartay thay wo jhuk na sakain gay ... 
Nazimah24_SP: .Jab sajda kar saktay thay to kiya naheen ,ab chahain bhi to na 
kar sakain gay. 

Nazimah24_SP: Aayah 44 
Nazimah24_SP: Allah swt farmatay hain kay Aay nabi aap chor dain mughay bhi 

aur is kitab ko jhutlanay waloon ko bhi ... 
Nazimah24_SP: Ab ham in ko daikh laingay,yeh aap ko itna satatay hain. ham 

inhain batadreej tabahi ki taraf lay jaingay. In ko dunya may itna kuch day 
doonga kay yeh sochain gay kay Rab khush hay in say. 
Nazimah24_SP: Aayah 45 

Nazimah24_SP: Abhi to main nay in ko muhlat di hoi hay laikin meri khufya 
tadbeer bari pukhta hay. Maal, aulaad ,sehat, jawani  aur shuhrat Allah ki 

raza nahi balkay tadreej hay.qanoon e istadraj hay.  
Nazimah24_SP: Aayah 46 

Nazimah24_SP: yeh Apkay dushman kuyun hain ?? 
Nazimah24_SP: Maghram - TAX 
Nazimah24_SP: kia aap in say koi ujrat mangtay hain Is tableegh kay kaam ki jis 

ko yeh day naheen paatay aur bojhal hain. 
Nazimah24_SP: Aayah 47 

Nazimah24_SP: kia in kay pass ghaib ki khabrain aati hain aur un ko yeh likh laitay 
hain aur un khabroon may yeh bataya jata hay kay is shaks ki baat na 

man'na.  
Nazimah24_SP: Bataya yeh ja raha hay kayTableegh kay raastay may kis qism kay 
halaat paish aa saktay hain ... 

Nazimah24_SP: Aayah 48 
Nazimah24_SP: karna kia hay kay,intizar farmaiyay apnay Rabb kay hukum ka.  

Nazimah24_SP: Abhi makkah chor kar hijrat naheen kar saktay jab tak Rabb ka 
hukum na aa jaye .. 
Nazimah24_SP: Machli walay(Younis AS) ki tarah na hojain kay jab us nay pukara 

that Allah ko gham say bharay howay (La illaha illa anta subhanaka inni 
kuntu minna zalimeen) ... 



Nazimah24_SP: Qaum ki nafarmanion say tang aa kar wo Allah kay hukum say 
pahlay hi basti chor chukay thay.Allah ko yeh baat pasand na aai aur un ko 

pachli kay pait may daal dia ... 
Nazimah24_SP: Aayah 49 

Nazimah24_SP: High Light ~  َٓم ِن راب هِۦِ لنَُبِذَ بٱِلۡعَرَاءِٓ وَهُوَ مَذۡمُوم    لاوۡل 
أنَ تدََٲرَكَهُ ۥ نعِۡمَة     

Nazimah24_SP: Yeh bohot qeemati Ayah hay !!! 

Nazimah24_SP: Agar us nay achay dinoon may apnay Rabb ko yaad na kia hota to 
Allah swt us ko is mushkil say na nikalta !!! 
Nazimah24_SP: Hadith: “jo yeh chahta hay kay dukh ,bemari,takleef ,pareshaani 

may Allah mairi ziada sunay,to wo khushi ,rahmat kay dinoon may Allah ko 
ziada yaad karay”. 

Nazimah24_SP: Yunus AS ki awaaz jab farishto ne arsh pe suni to kaha ke ye 
awaaz suni he, to kaha ye yunus he jo khushi me zyaada yaad karte they 
Allah ko .. 

Nazimah24_SP: hamaara haal ??? - Ham khushi me kitni baar Allah ko Yaad karte 
he ?? - SELF CHECK 

Nazimah24_SP: Aayah 50 
Nazimah24_SP: Younis (AS) nay nadamat kay ehsaas kay sath Allah ki taraf ruju 

kia to Allah nay phir chun liya.,aur apnay naik bandoon may shamil kar liya. 
Ishara hay kay Agar aik dafa koi mushkil aa jaiy to koi baat naheen wo phir 
theek bhi hojati hay. 

Nazimah24_SP: Aayah 51 & 52 
Nazimah24_SP: In Akhri Aayaat may Makkah waloon kay diloon may Aap (saw) 

kay liyay jo bughz -o- inaad tha us ka zikr hay. 
Nazimah24_SP: Aap (saw) ko ghoortay thay,yun maloom hota that kay Aap (saw) 

ko apni bad-nazroon say phisla daingay, jubkay wo suntay hain Quran aur wo 
kehtay hain yeh to majnoo hay,halankay wo to saaray jahan waloon kay liyay 
aik naseehat hain. 

Nazimah24_SP: Nazr-e-bad ka ishara yahan say milta hay. 
Nazimah24_SP: Hadith:”Aap saw nay farmaya (Al-Ainu Haqqun) Nazre-bad haq 

hay”.(Sahih bukhari) 
Nazimah24_SP: Nazre-bad kay liyay pehlay say precautions lain: Subah -shaam ki 

duain parhain. 
Nazimah24_SP: 3 times (Aauzo bi kalimatil llahi taam'mate min sharri maa 
khalaq”). 3times (Bismillahi lazi laa yaddurru ma'a ismihi shaiyun fil Arze 

wala fis samai wa howas sami ul Aleem”). 
Nazimah24_SP: Ayah tul kursi., 3 Qul, Ma'shaAllah kehna. 

Nazimah24_SP: Hadith” nazre-bad oont ko Handi tak puhncha daiti hay aur insaan 
ko bistar par lita daiti hay”. 
Nazimah24_SP: Apni naimatoon ko chupana chahiyay ... 

Nazimah24_SP: Agar nazar lag jai to Agar yaqeen ho kay kis ki lagi hay to us shaks 
say wudu karwa kar us kay bachay howay pani say nahaain,to nazar utar jati 

hay. 
Nazimah24_SP: Bachoon ko nazar lagay to un par dam karain ... 



Nazimah24_SP: Tableegh kartay howay bhi nazar lag jati hay. Dua karna,paak 
rehna aur rizq-e-halal,Aqeeday ki durustagi Faaida daiti hay. 

Nazimah24_SP: ~*~* " Deen kay fitnoon say bachnay ki dua karain. " ~*~* 
NQSJ_CourseIncharge: aameen 

Nazimah24_SP: ~*~* KHULAASA ~*~* 
Nazimah24_SP: Poori Surah ka khulasa yehi hay kay Allah kay nabi ko deen kay 

raastay may bohot takleefain aeein aur logoon nay majnoon kaha, to aap ko 
bhi agar koi extremist,fundamentalist kahay to khush hoon, aur apna kaam 
saheeh kartay rahain ... 

Nazimah24_SP: Aur yeh kay dil ki baat nazroon may aajati hay,hamari looks batati 
hain kay ham kisi kay baray may kia sochtay hai ..!!! 

NQSJ_CourseIncharge: aameen Ya Rabbal Alameen 
NQSJ_REPLAY_FQ: Allahumma aameen 
Nazimah24_SP: Aameen Summa Aameen  
 


